ԱՄՓՈՓԱԹԵՐԹ
«Հայաստանի Հանրապետության Եվ Եվրոպական հանձնաժողովի միջԵվ «պետության Եվ ԴԻՄԱկայունության ամրապնդման պայմանագիր Հայաստանի Հանրապետության համար» ֆինանսավորման համաձայնագրի ստորագրման առաջարկությանը հավանություն տալու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ փոխվարչապետ Մհեր Գրիգորյանի գրասենյակ
	27.03.2024թ.

	
	N/61.4/11344-2024

	Հայաստանի Հանրապետության կառավարության և Եվրոպական հանձնաժողովի միջև 2023 թվականի տարեկան գործողությունների ծրագրի շրջանակներում նախատեսվում է ստորագրել «Պետության և դիմակայունության ամրապնդման պայմանագիր Հայաստանի Հանրապետության համար» բյուջետային աջակցության ֆինանսավորման համաձայնագիրը, որի նպատակն է աջակցել Հայաստանի սոցիալական և տնտեսական դիմակայունությանը, մասնավորապես, նպաստել ՀՀ կառավարության՝ Լեռնային Ղարաբաղից բռնի տեղահանված անձանց կարճաժամկետ և միջնաժամկետ խնդիրները լուծելու, ինչպես նաև նրանց երկարաժամկետ սոցիալ-տնտեսական ինտեգրումը հնարավոր դարձնելու քաղաքականությանը՝ խթանելով նաև Հայաստանում Տնտեսական և ներդրումային ծրագրի իրականացումը:

Ծրագիրը ֆինանսավորվում է ԵՄ բյուջեից՝ 15 մլն եվրո ընդհանուր արժողությամբ՝ ԵՄ Հարևանության, զարգացման և միջազգային համագործակցության գործիքի շրջանակներում՝ առանց հայկական կողմի համաֆինանսավորման բաղադրիչի։

Ծրագրի շրջանակներում նախատեսվում է ԵՄ ֆինանսական օժանդակությունը  ՀՀ կառավարությանը Լեռնային Ղարաբաղից բռնի տեղահանված անձանց Սոցիալ-տնտեսական դժվարությունների հաղթահարման, միջնաժամկետ սոցիալ-տնտեսական կայունության ապահովման և Փախստականների երկարաժամկետ սոցիալ-տնտեսական ինտեգրման ուղղությամբ աջակցության գործում:

Ի հավելումն, Համաձայնագիրն արդեն իսկ ստորագրվել է Եվրոպական հանձնաժողովի Հարևանության և ընդլայնման բանակցությունների գլխավոր տնօրինության Արևելյան հարևանության և հաստատությունների կառուցման հարցերով տնօրեն Ադրիեն Կիրալիի կողմից ս.թ. փետրվարի 15-ին: 

Ելնելով վերոգրյալից նպատակահարմար ենք համարում «Պետության և դիմակայունության ամրապնդման պայմանագիր Հայաստանի Հանրապետության համար» բյուջետային աջակցության ֆինանսավորման համաձայնագրի ստորագրումը:

Միևնույն ժամանակ տեղեկացնում ենք, որ հընթացս եվրոպական կողմի հետ բանակցվում է այս Համաձայնագիրը համալրող նոր ֆինանսավորման համաձայնագրի նախագիծը՝ ուղղված բռնի տեղահանված անձանց բնակարանային կարիքները հասցեագրելուն, որի նախնական տարբերակն շրջանառվել է առնչվող պետական մարմիններ՝ հնարավոր դիտարկումները և նկատառումները հավաքագրելու և ԵՄ կողմի հետ հետագա քննարկումներն իրականացնելու նպատակով:

Համաձայն եվրոպական կողմից ստացված նախնական տեղեկատվության ԵՄ կողմից նոր ֆինանսավորման համաձայնագրի նախագիծը կհաստատվի 2024թ. –ի վերջին եռամսյակում:
	Ընդունվել է ի գիտություն:

	2. ՀՀ փոխվարչապետ Տիգրան Խաչատրյանի գրասենյակ
	01.04.2024թ.

	
	N/03.65/11742-2024

	Դիտողություններ ու առաջարկություններ չկան:
	Ընդունվել է ի գիտություն:

	3. Առողջապահության նախարարություն
	26.03.2024թ.

	
	NԱԱ/10.1/8593-2024

	Դիտողություններ ու առաջարկություններ չկան:
	Ընդունվել է ի գիտություն:

	4. Աշխատանքի և սոցիալական հարցերի նախարարություն
	25.03.2024թ.

	
	NՆՄ/ԱՆՄ-1-3/9974-2024

	Դիտողություններ ու առաջարկություններ չկան:
	Ընդունվել է ի գիտություն:

	5. Արդարադատության նախարարություն
	25.03.2024 թ.

	
	N/14.2.1/10989-2024

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար              ֆի¬նան¬սական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	Նախագծի 5-րդ հոդվածում 5.1 մասի դ և ե կետերով նախատեսվում է, որ Նախագիծը բաղկացած է 3-րդ և 4-րդ հավելվածներից, որոնք կիրառելի չեն դրա նկատմամբ: Նշված դրույթները, սակայն, հստակեցման կարիք ունեն:
	Համաձայնագիրը կազմված է ԵՄ ստանդարտ ձևաչափի հիման վրա: Փոփոխության անհրաժեշտություն առկա չէ:

	6. Արտաքին գործերի նախարարություն
	22.03.2024 թ.

	
	N1111/16032-24

	Հայաստանի Հանրապետության և Եվրոպական հանձնաժողովի միջև կնքվելիք «Հայաստանի Հանրապետության համար պետականության և կայունության ամրապնդման պայմանագիր» ֆինանսավորման համաձայնագրի նախագծով նախատեսվում է ԵՄ կողմից Հայաստանի կառավարությանը տրամադրել 15.000.000 եվրոյի չափով աջակցություն սահմանված գործողության իրականցման համար:

Գործողության նպատակն է աջակցել Հայաստանի կառավարությանը՝ լուծելու Լեռնային Ղարաբաղի փախստականների միջնաժամկետ և երկարաժամկետ խնդիրները, ապահովելու աջակցության ծրագրերի իրականացումը՝ փախստականներին Հայաստանում վերաբնակեցնելու հնարավորություն տալու համար։ Գործողությունը թույլ կտա կառավարությանը փախստականներին կարճաժամկետ եւ միջնաժամկետ կտրվածքով ֆինանսական աջակցություն տրամադրել և նպաստել վերջիններիս երկարաժամկետ ինտեգրմանը:

ՀՀ արտաքին գործերի նախարարությունը «Միջազգային պայմանագրերի մասին» օրենքի 5-րդ հոդվածի հիմքով՝ նպատակահարմար է գտնում սույն  ֆինանսավորման համաձայնագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	7. Էկոնոմիկայի նախարարություն 
	26.03.2024թ.

	
	N01/5827-2024

	Դիտողություններ ու առաջարկություններ չկան:
	Ընդունվել է ի գիտություն:

	8. Կրթության, գիտության, մշակույթի և սպորտի նախարարություն 
	22.03.2024թ.

	
	N01/21/8943-2024

	
Հայաստանի Հանրապետության և Եվրոպական հանձնաժողովի միջև նախատեսվող «Հայաստանի Հանրապետության համար պետականության և կայունության ամրապնդման պայմանագիր» ֆինանսավորման համաձայնագրի վերաբերյալ հայտնում եմ, որ Լեռնային Ղարաբաղից բռնի տեղահանված անձանց կարճաժամկետ ու միջնաժամկետ այն խնդիրների լուծման ուղղությամբ, որոնք առնչվում են կրթության ոլորտին, իրականացվել են հետևյալ գործողությունները.

· 2023 թվականի հոկտեմբեր ամսից իրականացվում է հանրակրթական ուսումնական հաստատություններում բռնի տեղահանված աշակերտների ներառման և հաշվառման գործընթաց: 2024 թվականի մարտի 7-ի դրությամբ ՀՀ դպրոցներում ընդգրկվել է 16895 սովորող:
· ՀՀ կառավարությունը 2023 թվականի հոկտեմբերի 12-ի N 1762-L որոշմամբ հաստատել է այդ ուսանողների՝ 2023-2024 ուսումնական տարվա ուսման վարձի լրիվ կամ մասնակի փոխհատուցման նպատակով կրթաթոշակի տրամադրման կարգը և տրամադրվելիք կրթաթոշակի առավելագույն չափերը՝ ըստ կրթական ծրագրերի.
· Նախնական մասնագիտական (արհեստագործական) կրթական ծրագրի մասնագիտություններով՝ 245,000 դրամ:
· Միջին մասնագիտական կրթական ծրագրով առկա ուսուցմամբ կրթաթոշակները տրամադրվում են 300,000 - 500,000 դրամի չափով՝ կախված մասնագիտություններից, իսկ  հեռակա ուսուցմամբ մասնագիտություններով՝ 300,000 դրամ:
· Կրթաթոշակների առավելագույն չափերը հաստատվել են՝ ըստ տվյալ կրթական ծրագրով ուսուցում ապահովող բոլոր պետական նախնական մասնագիտական (արհեստագործական) և միջին մասնագիտական կրթական ծրագրերով սահմանված վարձավճարների արժեքների հիման վրա:

· Բարձրագույն մասնագիտական  կրթական ծրագրով, բակալավրի առկա ուսուցմամբ կրթաթոշակները տրամադրվում են 300,000-700,000 դրամի չափով՝ կախված մասնագիտությունից, իսկ մագիստրոսի կրթական ծրագրով՝ առավելագույնը՝ 560,000 դրամ:

· Լեռնային Ղարաբաղից բռնի տեղակահանված ուսանողների թիվը նախնական /արհեստագործական/ և միջին մասնագիտական, բարձրագույն ուսումնական հաստատություններում մարտ ամսվա դրությամբ շուրջ 3000 է:

· Բռնի տեղահանված ուսուցիչներին իրենց մասնագիտությամբ աշխատանք գտնելու հնարավորություններ տալու համար ՀՀ կառավարությունը 2023 թվականի հոկտեմբերի 12-ի թիվ 1756-Լ որոշմամբ հաստատեց օժանդակության ծրագիր, որից կարող է օգտվել տեղահանման արդյունքում ՀՀ-ում բնակություն հաստատած և  «Հանրակրթության մասին» օրենքի պահանջներին համապատասխան անձը՝ մարզերի դպրոցներում թափուր պաշտոնները զբաղեցնելու համար: ՀՀ պետական բյուջեով նախատեսված միջոցներից ուսումնական հաստատությանը ծրագրից օգտվող ուսուցչի համար կտրվի լրացուցիչ վճար` աշխատավարձի 30 տոկոսի չափով,  իսկ Սյունիքի և Վայոց ձորի մարզերի հաստատությունների, Գեղարքունիքի մարզի Ճամբարակ ու Վարդենիս համայնքների և Տավուշի մարզի Նոյեմբերյան, Իջևան ու Բերդ համայնքների հաստատությունների սույն ծրագրից օգտվող ուսուցիչներին՝ ևս հիսուն հազար դրամ ֆիքսված լրավճար։ Գործընթացն արագ և արդյունավետ կազմակերպելու նպատակով 2023 թվականի հոկտեմբերի 16-ից գործարկվել է  էլեկտրոնային https://kadrer.emis.am/ հարթակը: Լեռնային Ղարաբաղից բռնի տեղահանված ուսուցիչները կարող են հարթակում լրացնել իրենց անձնական տվյալներն ու գրանցվել համակարգում: Համակարգում հասանելի է ուսուցչական թափուր աշխատատեղերի մասին ամբողջ տեղեկությունը, որը խմբավորված է՝ ըստ մարզերի, բնակավայրերի և առարկաների: Շահառուները կկարողանան իրենց հարմար բնակավայրում գտնել իրենց դասավանդած առարկայով թափուր աշխատատեղ: 2024 թվականի մարտ ամսվա դրությամբ հայտագրվել է 325 ուսուցիչ:

· ՀՀ պետական բյուջեից երիտասարդների կարողությունների զարգացմանը և իրազեկվածության բարձրացմանն ուղղված մի շարք միջոցառումներում 2024-ին առանձնակի շեշտադրում է արվել՝ ԼՂ-ից բռնի տեղահանված երիտասարդների ներգրավվածությանը (մասնակիցների առնվազն 25%):

Այսպիսով, ակնհայտ է  բռնի տեղահանված երեխաների և երիտասարդների կրթության իրավունքի լիարժեք ապահովմանն ուղղված  քայլերի շարունակականության ապահովումը, հետևաբար ոլորտի վրա դրական ազդեցություն կունենա Հայաստանի Հանրապետության համար պետականության և կայունության ամրապնդման պայմանագիր» ֆինանսավորման համաձայնագրի կնքումը:
	Ընդունվել է ի գիտություն:

	9. Տարածքային կառավարման և ենթակառուցվածքների նախարարություն 
	22.03.2024թ.

	
	NԳՍ/17.1/9207-2024

	Հայաստանի Հանրապետության և Եվրոպական հանձնաժողովի միջև նախատեսվող «Հայաստանի Հանրապետության համար պետականության և կայունության ամրապնդման պայմանագիր» ֆինանսավորման համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	10. Ֆինանսների նախարարություն
	02.04.2024թ.

	
	NՆ/5-2/5547-2024

	Հայաստանի Հանրապետության և Եվրոպական հանձնաժողովի միջև նախատեսվող «Պետության և դիմակայունության ամրապնդման պայմանագիր Հայաստանի Հանրապետության համար» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:


